
REPUBLIKA E SHQIPËRISË
KOMISIONI QËNDROR I ZGJEDHJEVE

______________________________________________________________________
V E N D I M

PËR NJË NDRYSHIM NË VENDIMIN E KQZ-SË NR.21, DATË 05.03.2009 “PËR MIRATIMIN  E MODELEVE TË DOKUMENTEVE QË DO TË PËRDOREN NGA GRUPI I NUMËRIMIT DHE KOMISIONI I ZONËS SË ADMINISTRIMIT ZGJEDHOR PËR NXJERRJEN E REZULTATEVE TË ZGJEDHJEVE PËR KUVENDIN E SHQIPËRISË TË VITIT 2009”, I NDRYSHUAR
Komisioni Qendror i Zgjedhjeve, në mbledhjen e tij të datës 05.06.2009, me pjesëmarrjen e:

shqyrtoi çështjen me:

OBJEKT:
Miratimi i një ndryshimi në Vendimin Nr.21, datë 05.03.2009 “Për miratimin e modeleve të dokumenteve që do të përdoren nga GN dhe KZAZ për nxjerrjen e rezultateve të zgjedhjeve për Kuvendin, 2009”, i ndryshuar
BAZA LIGJORE:
Neni 21, pika 1 dhe 2, nenet 119 dhe 122 të ligjit nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

VËREN

KQZ me Vendimin Nr.262, datë 01.06.2009 “Për disa ndryshime në vendimin e KQZ-së nr.21, datë 05.03.2009 “Për miratimin  e modeleve të dokumenteve që do të përdoren nga grupi i numërimit dhe komisioni i zonës së administrimit zgjedhor për nxjerrjen e rezultateve të zgjedhjeve për Kuvendin e Shqipërisë të vitit 2009”,  përcaktoi që “Tabelat e rezultateve model 57-09  të prodhohen me fletë kimike, në një bllok me nga 5 fletë secili, në format A3, me numra serial. Fleta e parë e bllokut të jetë me ngjyrën e fletës së votimit dhe të shërbejë si tabelë origjinale, fletët e tjera të jenë të bardha, të shërbejnë si kopje...”. Duke qënë që në prodhim krijohen probleme teknik bërja me ngjyra dhe duke marrë parasyh dhe faktin që fleta e parë do të fotokopjohet për t’ua shpërndarë vëzhguesve, mendohet që të bëhet një ndryshim në Vendimin e cituar, vetëm për të hequr ngjyrën.
PËR KËTO ARSYE
Komisioni Qendror i Zgjedhjeve, mbështetur në nenin 21, pika 1 dhe 2 , të ligjit Nr.10019, datë 29.12.2008 “Kodi Zgjedhor i Republikës së Shqipërisë”, 

V E N D O S I :
Pika 2 e Vendimit e KQZ-së Nr.21, datë 05.03.2009 “Për miratimin e modeleve të dokumenteve që do të përdoren nga GN-ja dhe KZAZ-ja për nxjerrjen e rezultateve  të zgjedhjeve për Kuvendin e Shqipërisë, 2009”i ndryshuar, ndryshon si më poshtë:

“2. Tabelat e rezultateve model 57-09  të prodhohen me fletë kimike, në një bllok me nga 5 fletë secili, në format A3, me numra serial. Fleta e parë e bllokut të jetë e bardhë e të shërbejë si tabelë origjinale, fletët e tjera të jenë po të bardha, të shërbejnë si kopje dhe tu jepen anëtarëve të Grupit të Numurimit. Pjesa tjetër e tabelave të rezultateve model 57-09 dhe Tabelat Përmbledhëse të Rezultateve të prodhohen në sasinë e duhur në format A3, letër e theshtë. 

Në keto modele të paraprintohen subjektet zgjedhore sipas fletës së votimit të zonës zgjedhore përkatëse. Modeli i vendimit 40-09 V të prodhohet në sasinë e duhur në format A4, në letër të thjeshtë”.
Ky vendim hyn në fuqi menjëherë.

Nr . 269  i vendimit                          
 Data  05.06.2009 e vendimit

Për një ndryshim në Vendimin Nr.21, date 5.03.2009 “Për miratimin e modeleve të dokumenteve që do të përdoren nga GN-ja dhe KZAZ-ja për nxjerrjen e rezultateve  të zgjedhjeve për Kuvendin e Shqipërisë, 2009”, i ndryshuar

_1096887754.bin

